
Mij fuelhkievaarjelimmie?

Fuelhkievaarjelimmie lea nasjonaale dïenesje mij 
båehtjierdimmiem jïh raeriestimmiem paarride 
jïh fuelhkide faalehte mah tsagkesh, vigkieh jallh 
aehpieh dååjroeh.

Fuelhkievaarjelimmiekontovrine gaskem jeatjah 
psykologh jïh sosijonomh gaavnh mej jåarhkeöö-
hpehtimmie fuelhkieterapijesne. Gaajhkh mijjen 
barkijh sjaevehtsvoetedïedtem utnieh, jïh ih vue-
siehtimmiem dåaktaristie jallh plearoeh daarpe-
sjh edtjh dïenesjem nuhtjedh.

Jis dijjieh fuelhkielaavenjostojne tjabreminie, 
juvnehtibie dijjieh gaskesadtede. Mijjieh daesnie 
edtjebe viehkiehtidh. Fuelhkievaarjelimmien jolle 
maahtoe jïh guhkies dååjrehtimmie eejhtegh vie-
hkiehtidh buerebelaakan laavenjostedh.

Tsiehkie ij daarpesjh vaarege årrodh ihke maeh-
tede mijjese båetedh. Daamtaj paarrh viehkiem 
daarpesje buerebe ektiespïelem gaskemsh åad-
tjodh. Væjsehke dåeriesmoerh aareh gïetedidh, 
åvtelen möönsterinie sjidtieh mej sistie maahta 
eantan geervebe årrodh båetedh.

Gïeh maehtieh gaskesem vaeltedh?

Fuelhkievaarjelimmie åajvahkommes paarrh jïh 
fuelhkieh dåastohte. Muvhten aejkien aaj vijrie-
damme fuelhkiem dåastoehtibie. Aktegsalmetjh 
maehtieh aaj åenebe faalenassh åadtjodh.

Fuehpies boelhkh uvtemes fuelhkieh dåastoehti-
bie hïejmeårroje maanajgujmie. Leah jueriedisnie 
mejtie fuelhkievaarjelimmie maahta viehkiehtidh, 
maahtah maaje mijjine soptsestidh soptsestidh. 

Fuelhkievaarjelimmesne gaajhkesh mah 
vigkieh jallh dåeriesmoerh fuelhkesne 
dååjroeh maehtieh viehkiem åadtjodh 
raerieh gaavnedh



Mejnie fuelhkievaarjelimmie maahta 
viehkiehtidh?

Doh jeenjemes maehtieh damtijidh fuelhkiejielede ij 
iktesth sjïdth guktie lea soejkesjamme. Jieliedisnie 
gellie boelhkh jïh gaajhkesh maehtieh ånnetji lissie     
viehkiem jïh dåarjoem daarpesjidh muvhtine.

Fuelhkievaarjelimmie datnem viehkehte raerieh 
gaavnedh.

Dah mah fuelhkievaarjelæmman båetieh daamtaj 
haestemh utnieh dan bïjre:

- eejhtegelaavenjostoe
- gaskesadteme guejmiej gaskem 
- ræjhtoeh boelvi gaskem
- kultuvrejoekehts mah vigkieh sjugniedieh
- juakadimmie mij geerve gïetedidh
- ij seamma veaksehks domtesh sov guejmien åvteste 

Mijjieh aaj gaavnedibie dejtie mah aadtjen eejhtegi-
nie sjïdteme jïh bïhkedimmiem sijjen orre aarkebiejji-
en daarpesjieh.

Gaajhkh fuelhkieh sijjen haestemh utnieh. Fuelhki-
evaarjelimmien luvnie dovne raeriestimmiem, båeh-
tjierdimmiem jïh ovmessie kuvsjh faalehtibie.

Sijjesne familievernet.no maahtah goerehtidh mag-
keres faalenasse mij bööremes sjeahta dutnjien jïh 
dov fualhkan.

Likteme
Gaajhkh eejhtegh ektie maanajgujmie vuelelen 16 ja-
epieh tjuerieh liktemasse juakadimmien sjïekenisnie 
jïh gosse ektiejielede nåhka. Likteme maahta vue-
siehtimmien gaavhtan ovsïemesvoeten bïjre årrodh 
eejhtegedïedten jïh årromesijjien bïjre, jïh tïjjen bïjre 
ektie maanajgujmie. 

Ulmie likteminie lea dijjieh edtjede tjaaleldh eejh-
tegelaavenjostoelatjkoem darjodh mij lea maanan 
buaratjommesasse.

Fuelhkievaarjelimmie namhtah. 

Ih vuesiehtimmiem daarpesjh.

Mijjen lea sjaevehtsvoetedïedte.

Kuvsjh jïh dåehkiefaalenassh
Fuelhkievaarjelimmie gellie joekehts kuvsjh faa-
lehte, abpe laantesne. Vuesiehtimmien gaavhtan 
ovmessie ektiejieledekuvsjh, eejhtegebïhkedimmie-
kuvsjh, siknehaalvemekuvsjh jïh jïjtsh kuvsjh eejhte-
gidie mej maana giehpiedamme funksjovnemaah-
tojne. Aaj soptsestallemekuvsjh, gaskem jeatjah 
maanide mah dååjreme eejhtegh leah juakadamme.

Sijjesne familievernet.no maahtah kuvsjem gaav-
nedh mij dutnjien sjeahta.

Fuelhkievaarjelimmiekontovrem jïjtje veeljedh
Fuelhkievaarjelimmiekontovrh abpe laantesne 
gååvnesieh, jïh laaken mietie mijjieh stillesovveme 
båehtjierdimmiem, raeriestimmiem jïh liktemem 
faalehtidh. Maahta fuelhkievaarjelimmiekontovrem 
jïjtje veeljedh. Amma datne jïjtje veeljh mejtie sïjhth 
fuelhkievaarjelimmiekontovresne mïnnedh mij lea 
dov hïejmesijjien lïhke jallh jeatjah sæjjan vuelkedh. 
Muvhth fuelhkievaarjelimmiekontovrh maehtieh 
vuesiehtimmien gaavhtan sjïere faalenassh utnedh 
mah buerebe dutnjien sjiehtieh.

Datne jïjtje fuelhkievaarjelimmiekontovrine gaske-
sadth gosse edtjh tæjmoem dongkedh.


